
भारतीय राष्ट्रीय राजमार्ग प्राधिकरण पेशेवर निकाय के रूप में
3474. डा॰ विकास महात्मेः 
क्या सड़क परिवहन और राजमार्ग मंत्री यह बताने की कृपा करेंगे किः
(क) भारतीय राष्ट्रीय राजमार्ग प्राधिकरण (एनएचएआई) की संस्थागत क्षमता को बढ़ाने तथा इसे एक बहु-विषयक पेशेवर निकाय में बदलने के लिए क्या कदम उठाए गए हैं;

(ख) क्या जारी परियोजनाओं में आ रही अड़चनों को दूर करने सहित अंतर-मंत्रालयी मुद्दों का समाधान करने के लिए कोई तंत्र स्थापित है; और
(ग) यदि हां, तो तत्संबंधी ब्यौरा क्या है?

उत्‍तर
सड़क परिवहन और राजमार्ग मंत्रालय में राज्‍य मंत्री

(श्री मनसुख एल. मांडविया)
(क):  एनएचएआइ ने परियोजना डिजाइन और मूल्यांकन, खरीद, परियोजना प्रबंधन और निगरानी, ​​भूमि अधिग्रहण, कार्य निष्‍पादन प्रबंधन, संविदा प्रबंधन, राजमार्गों को हरित बनाने, कानूनी, वित्त और लेखा, आईटी अनुप्रयोग आदि जैसे क्षेत्र में गुणवत्ता पेशेवरों के अतिरिक्त संसाधन आधार बनाने के उद्देश्य से परामर्शदाताओं और सलाहकारों को नियुक्‍त करने के संबंध में अपनी नीति संशोधित की है। एनएचएआइ ने इस संशोधित नीति के तहत 31 बाह्य पेशेवरों और 165 युवा पेशेवरों को नियुक्‍त किया है।
(ख) एवं (ग):  भारत सरकार ने अंतर-मंत्रालयी परामर्श के नियमित आधिकारिक चैनलों के अलावा, माननीय मंत्री, सड़क परिवहन, राजमार्ग और पोत परिवहन मंत्रालय की अध्यक्षता में प्रभावी अंतर-मंत्रालयी समन्वय के लिए अवसंरचना समूह (जीओआई) का गठन किया है। पर्यावरण, वन और जलवायु परिवर्तन मंत्रालय, रक्षा मंत्रालय, रेल मंत्रालय आदि इस अवसंरचना समूह के अन्‍य भागीदार मंत्रालय हैं।
इसके अलावा, भारत सरकार द्वारा ई-सुविधा, ई-समिति और प्रगति के वेब पोर्टल भी विकसित किए गए हैं और अंतर-मंत्रालयी समन्वय के लिए उपयोग किया जा रहा है।
*****
